
O Specchio

Domenico Modugno

'Nu guarde cchiu' dint''o specchio
Te fa' paura… chisa'
Te si sciupata 'e stu specchio
Cchiu' janca ancora te fa'!

Ma, si tu vuo', vita mia
'E suonne 'e tant'anne fa'…
Pe' 'na fatata magia
Ponno pe' n'ora turna'!

Si so passate ll'anne
Si volano 'e staggione
Si cagnano 'e canzone…
Tu no!… si' sempe tu!

Pe' mme si' ancora bella
Pecche' te voglio bene
Che ne' sarra' dimane

Si tu… nun ride cchiu'!

Datte 'nu poco 'e cipria
Accuoncete 'e capille
Appontate 'na spilla
Viene vicino a mme!

'E ne' po' ffa' stu specchio
Miracule d'ammore
Si' tremma ancora 'o core
E se 'n'ammora 'e te!

Nun voglio cchiu' tene 'nchiuse

Sti sciure 'e carta pecche'?

'E sciure overe so' schiuse
Dint''o ciardino pe tte

'A Primmavera già luce
L'albero viola se fa'
Vene 'nu passero e dice:
Me so' mparato 'a vula'!

Si so passate ll'anne
Si volano 'e staggione
Si cagnano 'e canzone…
Tu no!… si' sempe tu!

Pe' mme si' ancora bella
Pecche' te voglio bene
Che ne' sarra' dimane
Si tu… nun ride cchiu'!

Datte 'nu poco 'e cipria
Accuoncete 'e capille
Appontate 'na spilla
Viene vicino a mme!

'E ne' po' ffa' stu specchio



Miracule d'ammore
Si' tremma ancora 'o core
E se 'n'ammora 'e te!
E se 'n'ammora 'e te!

